	ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	Ֆինանսների նախարարության 29.08.19թ. թիվ 01/8-3/14365-2019 գրության 

	Ուսումնասիրելով Ձեր 19.08.2019թ. N ԱԹ/06.3/13554-19 գրությամբ ներկայացված «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.

Նախագծով առաջարկվում է ՀՀ 2019 թվականի պետական բյուջեով նախատեսված՝ ՀՀ կառավարության պահուստային ֆոնդից «Շտապբուժօգնություն» ՓԲԸ-ի (Այսուհետ՝ Ընկերություն) մոտ շահութահարկի գծով առաջացած հարկային պարտավորությունները վճարելու նպատակով Ընկերությանը դրամաշնորհի ձևով տրամադրելու համար ՀՀ առողջապահության նախարարությանը հատկացնել 76,500.0 հազ. դրամ:

Հաշվի առնելով այն, որ նշյալ շահութահարկի գումարը առաջացել է այն պատճառով, որ 2016, 2017 և 2018 թվականների ընթացքում Ընկերությունը պետության կողմից ֆինանսավորման ենթակա շտապ բժշկական օգնության ծառայությունների ծավալից ավել մատուցված ծառայությունների (որոնք շահութահարկով հարկման նպատակով հարկային մարմնի կողմից որակվել են որպես անհատույց մատուցված ծառայություններ) մասով կատարված ծախսերը նվազեցրել է համախառն եկամտից՝ հետագայում նմանատիպ իրավիճակներից խուսափելու նպատակով առաջարկում ենք Ընկերության հետ կնքվող՝ ծառայությունների մատուցման պայմանագրերում ամրագրել, որ Ընկերությունը շտապ բժշկական օգնության ծառայությունները, այդ թվում՝ հավելյալ ծառայությունները մատուցում է հատկացվող ֆինանսավորման շրջանակներում: Այս պարագայում կանխատեսվող և դրան համապատասխան՝ պետության կողմից ֆինանսավորվող ծառայությունների ծավալից ավել ծառայություններ մատուցվելու դեպքում դրանք հարկային օրենսդրության կիրառության տեսանկյունից չեն դիտարկվի որպես ընկերության կողմից անհատույց մատուցված ծառայություններ, հետևաբար դրանց հետ կապված ծախսերը հարկման նպատակով համախառն եկամտից նվազեցնելու դեպքում խնդիրներ չեն առաջանա:

ՀՀ կառավարության պահուստային ֆոնդից գումարի հատկացման առաջարկությունը ներկայացված չէ ՀՀ կառավարության 27.12.2018թ. N 1515-Ն որոշման 4-րդ կետի 9-րդ ենթակետի բ պարբերությամբ սահմանված հանձնարարականին համապատասխան՝ ՀՀ 2019 թվականի պետական բյուջեով առողջապահության ոլորտի գծով նախատեսված ընդհանուր հատկացումներից ՀՀ կառավարության պահուստային ֆոնդ նույն չափի գումար վերաբաշխելու հնարավորության մասով:

Միաժամանակ հարկ է նշել, որ վերոնշյալ հարկային պարտավորությունների շրջանակը գնահատելու նպատակով անհրաժեշտ է ներկայացնել համապատասխան հիմնավորումներ: 
	Ընդունվել է ի գիտություն:
Պետական պատվերի պայմանագիր կնքելիս հաշվի կառնվի առաջարկությունը, անհրաժեշտության դեպքում պայմանագրում կնախատեսվի դրույթ: 
Չի ընդունվել:

ՀՀ 2019թ. Պետական բյուջեի «Առողջապահություն» բաժնով համապատասխան միջոցներ չեն նախատեսվել: 
Ընդունվել է: 
Նախագծով ներկայացվել են համապատասխան տեղեկանքներ: 

	2. 
	Արդարադատության նախարարության 03.10.19թ. 

թիվ 01/27.1/22493-2019 գրության
	1. Նախագծի նախաբանի համարակալումն անհրաժեշտ է հանել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջները:

      2.Նախագծի նախաբանում «3-րդ կետը» բառերն անհրաժեշտ է փոխարինել «3-րդ մասը» բառերով՝ նկատի ունենալով «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

      3.Նախագծի վերնագրում նախատեսվում է վերաբաշխում կատարել ՀՀ 2019 թվականի պետական բյուջեում, ինչն արտացոլված չէ նախագծի տեքստում: Այդ առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջները:

      4.Նախագծի 3-րդ կետում «և 5 հավելվածների» բառերն անհրաժեշտ է փոխարինել «5 և 6 հավելվածների» բառերով, քանի որ Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ և լրացումներ նախատեսվում են նաև նախագծին կից թիվ 6 հավելվածով:
	Ընդունվել է: Կատարվել են համապատասխան փոփոխություններ:

Ընդունվել է: Կատարվել են համապատասխան փոփոխություններ:

Ընդունվել է: Կատարվել են համապատասխան փոփոխություններ:

Չի ընդունվել է: 1 և 2 Հավելվածները խմբավորվել են, հետևաբար հավելվածների թիվը 6-ից սահմանվել է 5-ը: 

